
 
 

          Protokoll styremøte i Suldal IL 
 

Onsdag 21. januar 2026 kl 19:00 (møte nr 5 2025/2026) 
Foajeen gymsal Vinjar skule.  

Til stades: Haavard Vaage, Tom Gardsteig, Trine Vold, Jon Bråtveit, Elin Torsteinbø Sørestad,  Arvid 
Laugaland, Geir Kjetil Østebø og Judith Sørhus Litlehamar.  

Forfall: Jens Marcussen, Gro Fisketjøn 
 
 
 

 
Saksliste: 
  
Sak 46/25-26 Godkjenning av innkalling og saksliste 
Godkjent  
 
Sak 47/25-26     Godkjenning av møteprotokoll frå sist styremøte 
Godkjent 
 
Sak 48/25-26 Orientering og saker frå leiar v/ Haavard Vaage 

- Status/oppfølging av avtaler Suldal Idrettslag.  
Jobbar med ny avtale med kommunen angåande Gullinghuset – jobbar og med å 
få inn toalett-bygget i avtalen. Ventar på tilbakemelding frå kommunen.  

- Startkraft har kome med positiv tilbakemelding på søknaden og ønskjer å 
fortsette som hovudsponsor for Suldal Idrettslag i 3 år til, med opsjon på 1+1 
år. Venter på utkast av avtale. Me har fått tilslag på ønska beløp. Viktig å lande 
avtalen med tanke på å trykke logoar på nye treningsklede.  

- Viktig å få inn alle fakturar og kostnadar i tide med tanke på rekneskapen. Frist 
for innsending: 1. februar.  

- Det blir jobba med ulike sponsoravtaler/driftsavtaler. 
- Lukking av forbetringspunkta frå kontrollutvalget 2025. Alt må ned på 

avdelingsnivå og spesifiserast.  
- Det er snart val og undergruppene kan sende inn forslag på nye kandidatar til 

valnemda. Send inn i god tid før årsmøtet. Valnemda samlar inn og lagar 
innstilling. Hugs: VAL 

- Tilbakemeldinger/opplevelsar  i året som er gått når det gjelder det nye 
Reisedirektiv/støtteordning. Viktig poeng at dei som går for Suldal IL – men med 
adndre lagdrakter på nasjonale renn – har hovudplagg frå Suldal IL (for å få støtte 
til reise). Lar denne evalueringa elles ligge til neste styremøte så kan ein samle 
inn erfaringar mm.  

 
Sak 49/25-26 Suldal Kommune tilbyr Suldal Idrettslag å disponera «Gamle brannstasjon» 

Forslag til vedtak godkjent: 
Suldal Idrettslag går inn for å signera avtale med Suldal kommune om å disponera 
den gamle brannstasjonen og ta på seg alle driftsutgiftene dette medføre. 
Utstyrsgarasjen vil ligge under Hovudstyret.  
 
Det er viktig at undergruppene melder inn kva ein ynskjer å lagre i bygget. Den nye 
brannstasjonen på Suldalsosen blir opna 5. februar.  

 
Sak 50/25-26 Årsmøte 



 
 

Dato for årsmøtet blir 14. Mars 2026 før Friviligheitsfesten på Suldal Samfunshus 
  -Bevartning: Kaffi, kjeks og frukt 
  -Kontroll på Gåvekort vs jakkar og utmerkingar. Haavard sender over liste over dei 
som skal ha til Judith som sjekkar med Suldal Næringsforening korleis det best løyser seg med 
gåvekort.  
Rekneskap og budsjett, samt fastsetjing av medlemskontigent blir bestemt på neste møte.  
    

 
 
 
Sak 51/25-26 Gjennomgang «Prosedyre for godtgjeringar i Suldal Idrettslag» 
  Styret vedtok (mot styreleiar si stemme) å gi styreleiar godtgjering på 10 000 kroner 
per år. Det blir og konkretisert at styremedlemer og trenarar/leiarar får eit Suldalsgåvekort per år, 
per verv.  
 Oppdatert prosedyre er godkjent i styret. Sjå dokumentet for alle endringar.  
   
Sak 52/25-26     Gjennomgang og godkjenning oppdatert Lovnorm 
 Lovnorma er oppdatert i samsvar med nasjonale retningslinjer og godkjent i styret.  
 
Sak 53/25-26 Gjennomgang og godkjenning oppdatert Organisasjonsplan 
  Friidrett er lagt til i organsiasjonsplanen som no er godkjent.  
 
Sak 54/25-26     Orientering og saker frå Prosjekt Prestavikjo v/ Jon Bråtveit 
Sidan sist møte: 
- BG Suldal held fram med grunnarbeid til padeltennis, fleirbruksbane og ballfangarnett i Nordre 
sving. Litt til og frå alt etter anna arbeid BG har rundt om, men ser god framgang og forventar at det 
står klart til asfaltering til våren. 
- Viser elles til ein oppsummerande e-post frå Haavard: 
Alt elektroarbeid som skal ligge i bakken er no grovlagt for både Padeltennisbanen og 
Flerbruksbanen. Fundament for lysmaster på flerbruksbanen er også sett i bakken. Merk: Dette gjeld 
i hovudsak arbeid og utstyr under bakken. Arbeidet de ser i Prestavikjo no omfattar fundament til: 

- Ballfangernett: 28 fundament 
- Lys flerbruksbane: 6 fundament 
- Basketballkorger: 4 fundament 

(desse må støypast først / lagast på plassen)Totalt er det altså 38 fundament som skal på plass. 
 
Vidare er det laga grøfter med kulestein for å lede og fordele vatn. Grunnvatnet stod høgt, så 
det er gjort tiltak for å hindre framtidige problem. Massar er bytta ut med pukk henta frå 
Berakvam, lagt oppå geonett. Dette har gjort prosjektet noko dyrare, men over tid vil ein 
truleg tene på at grunnarbeidet er gjort skikkeleg. 
 
På Padeltennisbanen er ringmur no støypt, og ein kan sjå kor stor banen blir. Veggane skal 
settast fast oppå betongen, og det skal pukkast både rundt og inni konstruksjonen. Betong 
og asfalt vil ligge på same nivå. 

- Kiosk stå pr nå og ventar på forskaling og støyping av plate før tømmerarbeid kan 
ta til 

-  Økonomisk så viser det seg at alt grunnarbeid blir vesentleg dyrare enn budsjett. 
Dette på grunn av at me legg til nye ting sjølv som me ser er naudsynt (ringmur, 
støtteblokker, fundament) og at massane ikkje er så gode som ein såg føre seg. 
Ein treng dermed dreneringsgrøfter og masseutskifting.  Meirutgiftene er om lag 
kr 488.000 for grunnarbeid i Nordre sving.  Me har midlar til å dekka dette 



 
 

Ved å fornya spelemiddelsøknaden til padeltennis og henta inn kr 96.000,- ved å 
 utsetta andre deler av prosjektene ved å henta inn midlar frå andre postar i idrettslaget. 
 Haavard kan informera meir om dette. 
 
Sak 55/25-26 Orientering og saker frå Økonomigruppa v/ Elin Torsteinbø Sørestad 
Har sendt ut dugnadsliste til skikarusellen – gjekk godt under første renn. Bør lage 2 lapperører 
dersom det er mykje folk, mange av dei som går på tid kjem for seint inne til å få tilbod om lappar. 
Viktig med god informasjon frå skigruppa på kor mange som er påmelde.  
130 påmelde i forkant – 20 ekstra der oppe.  
 
 
Sak 56/25-26     Orientering og saker frå Trimgruppa v/ Gro Fisketjøn 
Trimgruppa var ikkje tilstades i møtet.  
 
Sak 57/25-26     Politiattest prosedyre V/ Tom Gardsteig  
Viser til rutine frå Norges Idrettsforbund.  
Dei som er utpeika frå Suldal Idrettslag som har fått ansvar med barn/ungdommar – må ha 
politiattest. Deadline for å melde inn trenarar frå skigruppa: 1. september 
 
Prosedyren vart vedtatt med endringar. Sjå dokumentet for alle endringar.  
 
 
Sak 58/25-26     Orientering og saker frå Fotball gruppa  v/ Jon Bråtveit 
Sidan sist møte: 
- Trenarkabalen er på plass, og treningane i gong. 
- Treningstider i gymsal og på bane er på plass. 
- Påmeldingar av kretslag framover mot 20. februar. 
- Jon og Anette reiser på Kretsting 14. februar og fremmar sak om endring av administrative 
bestemmelsar. Gebyr for ikkje møtt kamp tilfell motstandarlag, ikkje krets. 
- Keepertrenar på plass: Michal Kral er med på alle treningane til alle laga til Suldalsgutane- og 
jentene. 
- Sportsplan ikkje i mål. 
- Avventar framleis avtale frå Statkraft før me får trykt drakter og treningsklede. 
- Fornyar skiltsponsoravtalar. Haavard har i tillegg skaffa fleire nye. 
- Brøyting av bane tek tid. Når det gjeld fleirbrukshall, så kan leiar i idrettslaget straks venta seg 
kontakt og eit ønskje om å senda brev til først Statkraft om dei har tomt og avsjå, og så informasjon 
til kommunen om ein hall dei har vedteke i den idrettspolitiske hadlingsplanen deira. Det er ønskje 
om å etablera ei prosjektgruppe om svar på breva er positive. 
- Vurdera logo til Suldalsgutane- og jentene. Har brukt «Skattkammeret Suldal». Det blir nå fasa ut. 
- Større invisteringar i 2026. Sjekkar for tida prisar. 

 Innbyttarbuer: Om lag kr 100.000,- 
  7’ar-mål: Om lag kr 30.000,- 
 Påfyll granulat kunstgrasbane: Minst kr 120.000,- 

 
Sak 59/25-26     Orientering og saker frå Ski gruppa  v/ Arvid Laugaland 
Skigruppa var på den tradisjonelle turen til Hovden og opningsrennet i desember. Ein sosial tur som 
og i år vart ein suksess. Ryfylkepuls var på ei trening nyleg og laga ei sending frå Gullingen. Planlagt 
fire karusellrenn, i tillegg til Suldalsrennet. Dyktige dugnadsfolk – om lag 150 påmelde til karusell. 
Premiane til karusell-renna er og no bestilte. Treningane går godt, endeleg med trening på snø. 
Nesten kvar helg er det no suldølar som er ute å går renn. Suldal viser godt igjen både lokalt, 
regionalt og nasjonalt. Me manglar litt kunstsnø i lysløypa. Har eit ynskje om å bruke midlane ein går 



 
 

i pluss med på trykk av treningsklede til arrangement i skigruppa, speler dette inn til hovudstyret.  
Har ei utfordring med sølvkre i sekretariatet på Gullinghuset, dette er truleg noko idrettslaget må 
rydde opp i.  

 
Sak 60/25-26     Orientering og saker frå Friidrettsgruppa v/ Jens Marcussen 
Friidrettsgruppa var ikkje tilstades på møtet.  
 
Sak 61/25-26    Sportsplan fotball  
                            Vedtak:  

- Suldal idrettslag sitt hovudstyre vedtek fotballgruppa sin sportsplan når denne 
føreligg. Sportsplanen kan reviderast av ordinære styremøte etter innspel frå 
fotballgruppa eller andre medlemmer. Fotballgruppa skal alltid kunna uttala seg 
før endring. 

 
Sak 62/25-26 Fotballtur/ekskursjon 
  - Innspel om å skipa til ein klubbtur der ein både får sett kamp, har det sosialt, og 

helst får besøk hos ein klubb som jobbar grundig med aldersbestemt fotball på 
eitt eller anna plan. 
- Deltakarar må betala sjølv, men om ein reiser som klubb får ein gjerne gode 
rabattar. 
- Mange har tatt Grasrottrenarkurs, hadde vore kjekt om ein fekk utvikla seg vidare. 
- Kven skal ein invitera? Eit klubb-besøk er mest aktuelt for dei som har diverse verv i 

fotballgruppa og hovudstyret. Å delta på det sosiale, samt fotballkamp kan vera for alle 
medlemmer i idrettslaget? 

 
  Vedtak:  

- Hovudstyret tek innspelet til etterretning og informasjon i dagens møte.  
 
Sak 63/25-26 Aktivitetsdag i Prestavikjo 

- Suldal idrettslag ved hovudstyret ser på moglegheitene til å skipa i stand ein 
aktivitetsdag i Prestavikjo i jubileumsåret 2026. Mogleg å kombinere dette med 80-

årsmarkering.  
 
Sak 64/25-26     Ymse  
 Ingen saker 
    
Neste styremøte:  4. mars 2026 klokka 19.00   
  
 

 


